
                                                       Rendi i ditës: 
               
1. Miratimi i Rendit të ditës;
2. Miratimi i ekstraktit të  procesverbalit nga mbledhja e kaluar;
3. Siguria në zonën e përgjithshme të PK;
4. Informata nga institucionet  tjera (KFOR-i, FSK-ja, Arsimi etj); 
5. Parashtrimi i kërkesave nga përfaqësuesit e komuniteteve, shoqërisë civile etj.;
6. Të ndryshme.

         



	          
         Pika 1
Miratimi i rendit të ditës

Agim Ademaj, Nënkryetar i Komunës – anëtarëve të KKSB-së iu uron mirëseardhje, OSBE-së, KFOR-it dhe të pranishmëve tjerë si dhe Udhëheqësit të Qendrës Regjionale të Shërbimin Sprovues në Pejë, Haxhi Iberdemaj.  Pasi që është mbledhja e parë për këtë vit dhe mbledhja e parë pas vrasjes së policit Izet Demaj fton një minut heshtje në nderim të tij. Iu drejtohet të pranishmëve nëse kanë diçka për të shtuar apo plotësuar, përndryshe fton të pranishmit që të aprovojnë rendin e ditës për sot votim ku dhe miratohet pa asnjë ndryshim apo plotësim.  
Pika 2
Miratimi i ekstraktit të procesverbalit nga mbledhja e kaluar

Nëse keni vërejtje, plotësim në procesverbalin nga mbledhja e kaluar atëherë mund ta merrni fjalën, nëse jo atëherë e votojmë ku dhe miratohet pa asnjë ndryshim apo plotësim.  
 

Pika 3
Siguria në zonën e përgjithshme të PK-së

Agim Ademaj, Nënkryetar i Komunës - në këtë pikë fton të marr fjalën, komandantin e Stacionit Policor të Istogut, Enver Gashi.

Enver Gashi, Komandant i Stacionit Policor- përshëndet të pranishmit dhe pret deri sa stafi i radio Fontanës t’i vendos pajisjet e nevojshme për fillimin e transmetimit televiziv për të vazhduar pastaj me pikën e tretë. 
Deklaron se gjendja e sigurisë në zonën tonë të përgjegjësisë është e qetë dhe vazhdon me paraqitjen e të dhënave statistikore për vitin 2018 dhe të cilat do t’i krahason me të njëjtën periudhë të vitit 2017 dhe me statistika të vitit 2019 dhe me rast të cilat kanë ndodhur në vitin 2019, në periudhën prej takimit të fundit që kemi zhvilluar të KKSB-së do të thotë nga muaji i kaluar. 
Rastet në tërësi në periudhën dhjetor 2018, kemi rënie, në viti 2017 gjithsejtë raste kemi pasur të raportuara në stacionin policor, 674 raste, kurse në vitin 2018, 603 raste do të thotë ka pasur rënie të rasteve të raportuara. Krahasimi i zbulueshmërisë në vitin 2017, ka qenë 81 %, ndërsa në vitin 2018, 84 %. Veprat penale kanë shënuar rënie. Rreth 6.8 % dhe kanë shënuar rritje të zbulueshmërisë, gjithsejtë vepra penale për vitin 2017, kemi pasur 464 raste ndërsa në vitin 2018, 432 raste. Zbulueshmëria te veprat penale është, në vitin 2017, 72 %, kurse në 2018 kemi 78 %. Te aksidentet kemi rënie të konsiderueshme rreth 25 %. Aksidente me lëndime në vitin 2017, kemi pasur 29, në vitin 2018, 24 raste. Aksidente me dëme materiale, në vitin 2017 i kemi pasur të raportuara 127 raste kurse në vitin 2018 kemi pasur 92 raste. Gjithsejtë aksidente në vitin 2017, kane qenë 156 raste, ndërsa në vitin 2018, 116. Raste. Tiketa të shqiptuara, në vitin 2017, për kundërvajtje të ndryshme, 3947 raste, ndërsa për vitin 2018, kemi pasur 3923, tiketa, gjoba të shqiptuara. Armë të konfiskuara, në vitin 2017 i kemi pasur gjithsejtë, 37 raste, ndërsa në vitin 2018, 50 raste, këtu përfshihen të gjitha llojet e armëve, të zjarrit. Municion i konfiskuar, në vitin 2017, kanë qenë 199 raste, ndërsa në vitin 2018, 430 copë municion të kalibrit të ndryshëm. Persona të arrestuar, në vitin 2017 kemi pasur 349 raste, kurse në vitin 2018, 368 raste. Persona të ndaluar ( në mbajtje ) me urdhër të prokurorit, në vitin 2017 kemi pasur 59 raste, ndërsa në vitin 2018, 75 raste. Asistime agjencive të ndryshme, në vitin 2017, kemi pasur 127 raste, ndërsa në vitin 2018, 100 raste të asistimeve. Vrasje, raste të rënda, në vitin 2017, nuk ka pasur asnjë vrasje, kurse në vitin 2018, i kemi dy vrasje, në zonën tonë të përgjegjësisë. Të dy rastet janë, me kryerës të njohur dhe me persona të arrestuar. Lëndime të rënda trupore, në vitin 2017, kemi pasur 5 raste, kurse në vitin 2018, 4 raste. Lëndime të lehta trupore, në vitin 207, kemi pasur 55 raste kurse në vitin 2018, 48 raste. Vjedhje, në vitin 2017, 74 raste, kurse në vitin 2018, 60 raste. Vjedhje të rënda, në vitin 2017 i kemi pasur 66 raste, kurse në vitin 2018, 56 raste. Grabitje, në vitin 2017, një rast, kurse në vitin 2018, tri raste, këtu ka shënuar rritje. 
Vazhdon me raportimin e statistikave për muajin janar të 2019-tës. Raste në tërësi, kanë pasur në këtë periudhë, në krahasim me janar 2018, kemi rënie rreth 25 % dhe rritje të madhe të zbulueshmërisë do të thotë, në vitin 2018, në janar i kemi pasur 52 raste, të raportuara, kurse këtë vit kemi vetëm 39 raste të raportuara. Zbulueshmëria, në vitin 218 ka qenë 59 %, kurse në vitin 2019 , 66 %. Kur diskutojmë për rastet fjala është për të gjitha incidentet, ndërsa vepra penale, i kemi pasur gjithsej në vitin 2018, 40 raste, kurse në vitin 2019, 25 raste do të thotë më pak 15 raste. Zbulueshmëria në vitin 2018 ka qenë 47 % kurse në këtë vit-janar 2019, 60 %. Aksidentet me lëndime kanë shënuar rënie, periudha krahasuese janar 2018-janar 2019, aksidente me lëndime në vitin 2018, 3 raste, kurse në vitin 2019, 1 rast, aksidente me dëme materiale, në vitin 2018, 6 raste, në vitin 2019, 9 raste. Tiketa të shqiptuara, në janar të vitit  2018, 217 tiketa të shqiptuara, ndërsa në janar 2019-tës, i kemi shqiptuar 124 tiketa. Armë të konfiskuara, janar 2018, 4 raste, kurse janar 2019, janë 3 raste. Municion i konfiskuar, janar 2018, 61 copë, kurse janar 2019, 24 copë. Persona të arrestuar, janar 2018, 35 raste, ndërsa janar 2019, janë 17 raste. Persona të ndaluar, janar 2018, 2 raste, kurse janar 2019, 6 raste. Asistime agjencive të ndryshme, janar 2018, 9 raste, janar 2019, 8 raste. 
Raste më të ndjeshme, vrasje nuk kemi pasur as në muajin janar të viti 2018 e as 2019. Lëndime të rënda trupore, në muajin janar të viti 2018 nuk ka asnjë rast e as në muajin janar të vitit 2019. Lëndime të lehta trupore, janar 2018, 2 raste, janar 2019, 2 raste. Vjedhje, janar 2018, 8 raste, janar 2019, 6 raste. Vjedhje e rëndë, janar 2018 asnjë rast, janar 2019, 1 rast. Grabitje nuk ka pasur në janar as të vitit 2018 e as 2019-të.  
Si shqetësim më evident i paraqitur nga ana e qytetarëve sipas tij është shtimi në numër të madh i qeneve endacak në tërë zonën e përgjegjësisë pa përjashtim të cilët po paraqesin rrezik për qytetarët dhe kërkon që të gjendet një mundësi më e mirë që të punohet në këtë drejtim me qëllim të përmirësimi të gjendjes. 
Prej takimit të fundit më 06.12.2018 si rast me i ndjeshëm është vrasje e policit, Izet Demaj, më 27.12.2018  i cili në ballafaqim të drejtpërdrejtë gjatë grabitjes së një banke në Istog, ka marrë plagë vdekjeprurëse nga të shtënat e grabitësit të bankës  e cila ka rezultuar me vdekjen e policit në fjalë në spitalin e Pejës si dhe grabitësi i bankës ka mbetur i vrarë në vendin e ngjarjes pas të shtënave me armë nga ana e policisë së në drejtim të tij, ku është qëlluar për vdekje.  
Një rast tjetër i ndjeshëm është vdekja aksidentale e një të riu 25 vjeçar i cili kishte nga i cili kishte vdekur aksidentalisht gjatë kohës sa ishte duke punuar me një ngarkues si dhe rasti i fundit në fshatin Studenicë, ku në një mbledhje të një subjekti politik, disa të dyshuar sulmojnë një person duke i shkaktuar lëndime të lehta trupore dhe policia arrin menjëherë të paraqitet në vendin e ngjarjes me ç ‘rast arreston të dyshuarit ku dhe atyre iu ka ngritur kallëzimi penal pasi që kanë dal para gjykatës dhe si rast i fundit i ndjeshëm përmendet, vetvarja e një të riu nga fshati Dubravës.
Njësitet policore të patrullimit në detyrë, më 06.02.2019, pasi kanë bërë ndaljen dhe bastisjen e një automjeti me dy të dyshuar dhe gjatë bastisjes ka arritur të zbuloi dhe konfiskoi 26 kg drogë, të llojit kanabis. Të dyshuarit janë arrestuar dhe me urdhër të prokurorit janë ndaluar dhe rasti është proceduar të njësiti antidrogë të Regjionit të Pejës, përgjegjës për këto raste si dhe iu drejtohet të pranishmëve nëse kanë ndonjë pyetje shtesë mund t’iu përgjigjet.    



Agim Ademaj, Nënkryetar i Komunës - falënderon komandantin për raportimin e thukët dhe krahasimet e bëra për vitin 2018 me vitin 2017, përfshirë edhe raportin për muajin janar 2019. Iu drejtohet pjesëmarrësve nëse ka dikush ndonjë pyetje rreth kompetencave të policisë në Komunë e Istogut,  me ç ‘rast fjalën e kërkon pjesëmarrësja, Luljeta Shabaj.
Luljeta Shala- këshilli lokal për siguri publike-  pyet komandantin e policisë se a është në dijeni që në fshatin Zallq, gjatë kryerjes së disa punimeve nga persona privat, janë gjetur disa mbetje mortore, në varrezat e fshatit Zallq dhe kujt i përket kufoma. 

Enver Gashi, Komandant i Stacionit Policor- tregon se është i informuar për këtë rast madje edhe ka qenë në vendin e ngjarjes dhe gjatë gërmimit të tokës në atë lokacion të një varri nga disa qytetarë kanë hasur në mbetje mortore dhe sipas procedurës së rregullt informohet njësiti e specializuar i policisë kompetente, që janë në policinë e Kosovës. Stacioni policor i Istogu menjëherë i ka informuar, përmes zinxhirit komandues, nga drejtoria në Pejë, njësitet kompetente në Prishtinë, të cilat kanë dal në vendin e ngjarjes si dhe në stacion policor, ku janë njoftuar për çdo gjë,  janë kontaktuar edhe dëshmitarët të cilët kanë hasur në ato mbetje mortore gjatë hapjes së atij varri dhe tash beson që organet kompetente që merren më këto çështje do të kryejnë punën ashtu siç kërkohet dhe akoma nuk e di se ato mbetje a janë të luftës së fundit a jo, akoma nuk ka informacion për to.   

Agim Ademaj, Nënkryetar i Komunës - pasi që e përfundon përgjigjen komandanti i policisë fjalën e merr nënkryetari i cili iu drejtohet pjesëmarrësve nëse kanë pyetje tjera për komandantin e policisë me ç ‘rast fjalën e kërkoi kryetari i Këshillit të Bashkësisë Islame në Istog, Avni Gashi.  

Avni Gashi- kryetar i Këshillit të Bashkësisë Islame në Istog- deklaron se me 02.02.2019 është bërë një bastisje në Këshillin e Bashkësisë Islame në Istog dhe në xhaminë e re dhe a ka prova të mjaftueshme që të gjenden hajdutët.

Enver Gashi, Komandant i Stacionit Policor- e përmirëson parafolësin duke deklaruar se ajo nuk ishte bastisje por vjedhje. Më tutje deklaron se janë në drejtim të duhur të gjetjes së personave që e kanë kryer vjedhjen dhe shumë shpejt do të jenë me rezultate konkrete dhe që të ketë besim te policia në zbulimin e këtij rasti.  


Pika 4
Informatë nga institucionet tjera ( KFOR-i, FSK-ja, arsimi etj )

Agim Ademaj, Nënkryetar i Komunës- iu drejtohet KFOR-it dhe pjesëmarrësve tjerë nëse kanë diçka për të raportuar rreth kësaj pike dhe fjalën e kërkon, Enver Gashi, komandant i stacionit policor.

Enver Gashi, Komandant i Stacionit Policor- deklaron se është  informuar dhe ka shkuar në fshatin Osojan për të shikuar vendosjen e disa kamera vëzhguese dhe sipas tij është bërë shumë mirë me vendosjen e tyre por kërkesë e imja është se a mund të më tregon, informon zyrtarisht se kush i menaxhon a mbikëqyr ato kamera, cili është personi përgjegjës kryesor për to, kujt i jepet përgjegjësi për to. 
Agim Ademaj, Nënkryetar i Komunës - pas përfundimit të pyetjes së tij fjalën nga nënkryetari e kërkon përfaqësuesja komunitetit serb Svetlana Doric.

Svetlana Doric- përfaqësuese e komunitetit serb -Herën e kaluar kam thëne se janë vendosur kamera dhe policia e Istogut kanë qenë të njoftuar në lidhje  me këtë, mendoj që ata janë kompetent. Zyra për bashkësi ka projektuar dhe ka financuar këtë projekt. Kanë qenë të njoftuar edhe policia e Istogut dhe te gjitha organet tjera të Istogut kompetente në fushën e sigurisë. 

Agim Ademaj, Nënkryetar i Komunës - e falënderon për pyetjen dhe të njëjtën kohën fjalën kërkon ta marr Rasim Mahmutoviç. 

 Rasim Mahmutoviç—Zyra Komunale për Komunitete dhe Kthim- Ju faleminderit nënkryetar, i përshëndes te pranishmit. Sa i përket projektimit dhe instalimit te kamerave në Osojan, zyra për komunitete nuk ka financuar atë projekt. Sipas informatave që kam e di që janë vendosur 13 kamera, asnjë informatë zyrtare nuk e kemi lidhur me vendosjen e tyre. Këto kamera janë vendosur dhe financuar nga Ministria  për Kthim dhe Komunitete. Vendi nga ku kontrollohen këto kamera është i vendosur ne objektin në të cilin po ashtu ka investuar Ministria për Kthim dhe Komunitete, po ashtu ne nuk e dimë se nen përgjegjësinë e kujt është ai objekt. Lidhur me këtë kërkojmë nga policia që këto kamera të kenë lidhje me Stacionin Policor të Istogut për shkak se ekziston dyshimi se këto kamera mund të keqpërdoren duke publikuar video nga këto kamera, pa njoftim nga njerëzit qe menaxhojnë me këtë objekt. Për këtë arsye është shumë e domosdoshme që policia të ketë qasje dhe njohuri se çka incizohet me këto kamera. Po ashtu edhe unë them që është mirë që këto kamera janë vendosur por duhet të ketë kontrolle mbi to si dhe duhet të dihet saktë se kush është përgjegjës i tyre. Ju faleminderit.
Enver Gashi, Komandant i Stacionit Policor-  pajtohet me konstatimin e paraqitur nga Rasim Mahmutoviç dhe deklaron prapë që është bërë një punë shumë e mirë që ato kamera janë vendosur në zonë e cila është nën përgjegjësinë tonë dhe kërkesë e imja është që të vendosen kamera vëzhguese në tërë zonën e përgjegjësisë tonë, si në Banjë, Gurrakoc, Rakosh dhe shumë vende tjera, beson se do të gjen përkrahje për një gjë të tillë dhe nuk qëndron problemi te shkaku i vendosjes së kamerave por shpreh interesim se kush menaxhon e vendosjen e kamerave në Osojan, cilët janë personat përgjegjës nga të cilët mund të kërkoi material incizues për ndonjë rast hetimit, cili është personi përgjegjës i tyre, më herët ishin dy djem e të cilët nuk janë më, kënd duhet ta kontaktoj për to. 

Agim Ademaj, Nënkryetar i Komunës - deklaron se Qendra Rinore në Osojan menaxhohet me  nga Vesna Malikoviç sipas vendimit të kryetarit të komunës dhe brenda dy ditësh do të informoi komandantin e policisë se kush është përgjegjës për ato kamera pas konsultimit me Vesnën dhe ndoshta vendosja e tyre ka të bëjë me këtë qendër rinore. Pyet të pranishmit a ka dikush pyetje tjera dhe nuk parashtroi askush më pyetje shtesë u kalua në pikën 5 të kësaj mbledhje. 






Pika 5
Qentë endacak, sulmi ndaj fëmijëve dhe personave të ndjeshëm. 

Agim Ademaj, Nënkryetar i Komunës - është një temë mjaftë e ndjeshme dhe me probleme të vazhdueshme në nivel shteti. Një kohë përgjegjëse për eliminimin e qenve endacak ishte komuna pastaj hyn në fuqi një udhëzim administrativ që e ndalon eliminimin fizik të qenve dhe vitin e kaluar ka pas një buxhet prej qeverie për të gjitha komunat dhe ata janë marrë me këtë problematikë, Skënderi ka informacione me të sakta dhe ia kaloj fjalën. 

Skënder Hasangjekaj, Sektori i Emergjencave- falënderon nënkryetarin. Deklaron se sa i përket kësaj pike i kam dërguar ftesën personit përgjegjës për këtë çështje e cili është marr me këtë në vitin 2018,  Haki Bytyçit, drejtor i “ Veterinës” në Istog por ai është i zënë me disa punë tjera dhe nuk ka mundur të vijë në këtë mbledhje dhe shënimet do t’i prezantojë unë në emër të tij pas takimit paraprak me të, në emër të “ Veterinës”. 
Gjatë vitit 2018 prezenca e qenve endacak është paraqitur si një problem mjaft serioz dhe me  trajtimin e tyre është marrë niveli qendror ku janë ndarë 1 milion e 800 mije euro për tërë Kosovën ku është shpallur tender për të gjitha organizatat veterinere ku tenderin e fiton një organizatë veterinere nga regjioni. Sa i përket regjionit të Pejës prej qeverie e fiton tenderin konzorciumi “ Dukagjini “me përfaqësues Taulant Kastrati, nënkontraktues e ka pasur një organizatë të veterinës nga Peja, një nga Deçani, një nga Juniku, një nga Klina dhe një nga Istogu ka qenë kontrata 1 vjeçare, nga Istogu e ceka qysh në fillim që ka qenë NTP “ Veterina” me Haki Bytyçin dhe shkaku i procedurave të tenderimit edhe pse kjo kontratë ishte 1 vjeçare ky aktivitet në terren sipas tij ka zgjatur vetëm 4 muaj.
Në Istog,  në raundin e parë janë trajtuar 104 qenë, në raundin e dytë 138 qenë, që në total i bie 242.
Një pjesë e konsiderueshme e qytetarëve janë lajmëruar te NTSH “ Veterina” të Haki Bytyçit, i cili është marrë ma kapjen dhe trajtimin e qenve endacak mirëpo shkaku i kufizimeve nga buxheti i nivelit qendror dhe në pamundësi financiare NTSH “ Veterina”  nuk ka pas mundësi të trajtojë çdo rast dhe përgjatë 2 viteve të kontratës me komunën, puna ka qenë shumë e mirë dhe e suksesshme dhe iu ka përgjigjur çdo ftese nga ana e qytetarëve pasi që nuk kishte kufizime buxhetore dhe ka trajtuar shumë raste dhe gjithherë është kompensuar rregullisht për punën e bërë dhe asnjëherë nuk ka pas ndërprerje në punë. Ndërsa te çështja e kontratës me qeverinë paraqitet problemi shkaku i mjeteve të kufizuara dhe rastet e trajtimit është dashur të kufizohen. Sipas kontratës me komunën organizata, qentë endacak mbaheshin deri ne 3 javë në strehimore kurse sipas kontratës me qeverinë ata mbahen në vetëm 72 orë, në strehimore.
Haki Bytyç, kërkon që trajtimi i qenve endacak mos të bëhet në mënyrë të shkëputur dhe për këtë është në kontakt  të vazhdueshëm me Nol Kabashin, Shef i Sektorit të Mirëqenies së Kafshëve, në kuadër të Ministrisë së Bujqësisë i cili ka deklaruar se as ministria e bujqësisë akoma nuk është përcaktuar përfundimisht se këtë çështje ta vazhdojë vet apo përgjegjësitë t’ua kalon komunave. Ne si komunë nuk kemi ndërmarrë asgjë sepse jemi në pritje, megjithatë deklaron se personalisht nuk ka arritur të kontaktojë me Nol Kabashin por për këtë në takim tjetër të radhës do të marrë informata të sakta nga ministria lidhur me kërkesën përfundimtare të komunës në bashkëpunim me Ministrinë e Bujqësisë të gjejnë një mënyrë të trajtimit të mëtejmë të qenve endacakë dhe mos të ketë shkëputje të trajtimit të tyre sepse kjo krijon probleme te organizatat veterinere të cilat i kanë profesionalizuar ekipin për kapjen dhe trajtimin e qenve endacak dhe kur ka shkëputje të kësaj procedure atëherë ato organizata kanë probleme sepse nuk mund t’i mbajnë punëtorët deri me rastin e ritenderimit, nuk mund t’i gjejnë prapë ata punëtor dhe neve si komune, si këshill dhe drejtoria e bujqësisë na mbetet që të kontaktojmë ministrinë e bujqësisë ku pritet të shihet se cili do të jetë vazhdimi.  

Agim Ademaj, Nënkryetar i Komunës- falenderon Skënder Hasangjekajn për prezantimin dhe propozon që ky këshill të iu dërgon shkresë ministrisë lidhur me problemet dhe shqetësimet e krijuara nga qentë endacak dhe të marrim një përgjigje prej tyre sepse për këtë vit nuk është ndarë buxheti për një gjë të tillë dhe nëse ajo përgjigje do të jetë negative nga ministria atëherë komuna duhet të bëjë përpjekje të bëjë një zgjidhje vetanake, fjalën e kërkon Enver Gashi.  

Enver Gashi, Komandant i Stacionit Policor-  deklaron se pas takimit do t’i drejtohet Komunës me një shkresë për këtë problematikë dhe se qytetarët vazhdimisht raportojnë shqetësimet e tyre prej qenve endacak. 

Agim Ademaj, Nënkryetar i Komunës- falenderon komandantin e policisë dhe iu drejtohet pjesëmarrësve nëse kanë pyetje dhe pasi që nuk kishe asnjë pyetje u vazhdua për në pikën e 6-të të kësaj mbledhje. 



Pika-6
Abuzimi me fëmijët minorë dhe adoleshent-dhuna në mesin e adoleshentëve
 
Agim Ademaj, Nënkryetar i Komunës - shprehet se kjo pikë është një temë mjaftë e gjerë dhe me shqetësime të mëdha dhe përmend rastin e fundit të ndodhur në Drenas, të abuzimit me një të mitur, ku kjo pikë është planifikuar qysh më herët, pa ndodhur një rast i tillë si dhe shpjegoi që i pranishëm është edhe Haxhi Iberdemaj, Udhëheqës i Qendrës Regjionale të Shërbimin Sprovues në Pejë që do të na japë informacione, statistika për rreth kësaj problematike ku dhe ia kalon fjalën. 

Haxhi Iberdemaj, Udhëheqës i Qendrës Regjionale të Shërbimin Sprovues në Pejë- falenderon nënkryetarin. Shpjegon se shërbimi sprovues është në kuadër të Ministrisë së Drejtësisë, agjenci i pavarur i cili ka për detyrë, mbikëqyrjen dhe ekzekutimin e masave dhe dënimeve alternative dhe vëllimi i punës në këtë shërbim varet nga kërkesat e prokurorisë dhe gjykatave për të miturit në fazën fillestare të kryerjes së veprave penale ndërsa për madhorët kur vjen në shprehje ekzekutimi i dënimeve alternative dhe paraqet disa të dhëna statistikore vijuese, për të miturit e moshës 14 deri në 18 vjeç. 
Në vitin 2018, në nivel rajoni kemi pas 262 raste, prej tyre 15 femra dhe 247 meshkuj. Sa i përket komunës së Istogut, për vitin 2018, të mitur që kanë ra ndesh me ligjin i kemi 30 raste, prej tyre, pjesëmarrje në rrahje 6 raste, ngacmim 1 rast, vjedhje 2 raste, lëndim i lehtë trupor 10 raste, sulm 3 raste, keqpërdorim seksual të personit nën moshën 16 vjeçare 1 rast, dëmtim i pasurisë së luajtshme 3 raste, falsifikim i parasë  1 rast, vjedhje e rëndë 3 raste. Krahasuar me regjione tjera, Istogu qëndron sa i përket Komunës, qëndron më së miri p.sh. komuna e Klinës i ka 43 raste, komuna e Deçanit i ka 32 raste, komuna e Pejës i ka 177 raste.
Po ashtu vlen të ceket se posedues apo shpërndarës të substancave narkotike të mitur nuk ka asnjë rast në Istog  me dallim në Pejë ku i kemi 14 raste çka është mjaftë shqetësuese. Vjedhje të rënda në Komunën e Pejës i kemi 22 raste ndërsa në Komunën e Istogut shumë më pak raste. Ajo çka është me e rëndë në Komunën e Pejës, i kemi 2 raste të vrasjeses së miturve ndërmjet vete ndërsa në Istogout nuk ka asnjë rast. Falenderon komunën e Istogut për bashkëpunimin e mirë që ka me ta. Punë në dobi të përgjithshme, i kemi 4 raste ku të miturit si kryerës të veprave janë angazhuar me punë aty ku i ka caktuar komuna sipas nevoje. Shpjegon që kanë arritur me sukses t’i zbatojnë masat e shqiptuara nga prokuroria si rast shembull përmendet kur një i mitur ka kryer veprën penale të dëmtimit të pasurisë dhe atij iu ka shqiptuar masa e kryerjes së punëve në dobi të përgjithshme në varësi të asaj se ku e ka përcaktuar institucioni përgjegjës për një gjë të tillë. Te shqiptimi i masës se kryerjes së punë në dobi të përgjithshme për madhorët, komuna është ajo që ka përcaktuar se ku mund të kryejnë punë këta persona që kanë ra në ndesh me ligjin.
Sa i përket çështjes së abuzimit shpjegon se kemi abuzime të llojeve të ndryshme, ato mund të jenë, fizike, ekonomike, seksuale etj. dhe është dukuri që po paraqitet çdo kund dhe kërkon të rritet bashkëpunimi me policinë dhe shkollat si dhe OJQ-të njëherit iu drejtohet të pranishmeve nëse duan të parashtrojnë ndonjë pyetje ku fjalën e kërkon, Enver Gashi, komandant i stacionit policor.

Enver Gashi, Komandant i Stacionit Policor-  falënderon Haxhi Iberdemajn dhe deklaron se është i kënaqur që Zona e Istogut qëndron më së miri dhe ka më së paku raste të kryerjes së veprave të kundërligjshme nga ana e të miturve dhe për këtë qëllim kemi angazhuar zyrtarë policorë që merren me këto dukuri, kemi plane dhe angazhime të shumta në shkolla nga ana e zyrtarëve policor civil dhe se në tërë Zonën e përgjegjësisë së Istogut, policia janë pajisur me armë të gjata pas rasteve të fundit që janë shpeshtuar të grabitjeve, ku policia do të trajnohen për përdorimin e këtyre armëve.

Agim Ademaj, Nënkryetar i Komunës-  e falënderon komandantin e policisë dhe ia kalon fjalën Haxhi Iberdemajt pasi e kërkon ta marrë. 

Haxhi Iberdemaj, Udhëheqës i Qendrës Regjionale të Shërbimin Sprovues në Pejë- merr fjalën prapë pasi që e kërkon nga nënkryetari. Si shqetësim paraqet për të miturit të cilët po largohen nga orët mësimore nga ana e mësimdhënësve, në anën tjetër prindërit mendojnë që fëmijët e tyre janë në shkollë dhe kështu po rritet rreziku e kryerjes së veprave penale nga ana e këtyre nxënësve që në një far mënyrë po mbesin në rrugë dhe kjo paraqet rrezik shumë më të madh që ata të kryejnë vepra tjera, prandaj kërkon nga komuna, që të bisedohet me drejtorë që nxënësit për vepra të lehta në kundërshtim me ligjin, mos të lihen në rrugë, pasi që këta pastaj kanë sjellë probleme shumë më të mëdha dhe në Pejë në një rast të tillë të ndodhur ka ardhur deri te një vrasje. 

Agim Ademaj, Nënkryetar i Komunës - e falënderon Haxhi Iberdemajn për ardhjen dhe shpjegimet e paraqitura dhe deklaron se tash kemi informata të sakta prej burimit të saktë të informacionit që kemi marrë nga institucioni përgjegjës e sa për çështjen e largimit të nxënësve nga ora thotë se nuk e di që ka raste të shumta në Istog por duhet të merremi me trajtimin  e kësaj problematike dhe të vjen deri te ndonjë rast i rënd si rezultat i largimit të nxënësve nga ora. Iu drejtohet pjesëmarrësve nëse kanë pyetje ku dhe fjalën e kërkon Skënder Hasangjekaj dhe Sanije Mavraj.

Skënder Hasangjekaj- Sektori i Emergjencave- përkundër faktit se Sanije Mavraj deklaron se nuk ka statistika sa i përket të larguarve prej orëve që kanë ra në ndesh me ligjin dhe është një mungesë evidente pasi që nuk është i pranishëm drejtori i arsimit dhe ai do të njoftohet me këtë takim dhe se nuk ka largime për ata nxënës që kanë ra ndesh me ligjin, ka largime të nxënësve nga ora dhe për fat të keq këso raste janë të shumta, potencialisht ata fëmijë duke i larguar prej ore ua japim mundësinë që të krijojnë probleme dhe që të mos vjen puna deri aty të cilat probleme i paraqiti Haxhiu, mendoj që duhet të merremi me rregulloret e arsimit dhe ligjet në fuqi, sipas të cilave asnjë profesor nuk ka të drejtë t’i largoi nxënësit nga ora, pavarësisht që e prishin disiplinën në ora, janë masa tjera të cilat mund të ndërmerren në bashkëpunim me drejtorin e shkollës, këshillin e prindërve apo nxënësve por jo menjëherë të shkohet me largim nga ora të nxënësit pa e ditur se ku do të shkoi ai nxënës dhe me çka do të merret gjatë kohës sa qëndron jashtë ore, ai nxënës është një element që duhet të merret të trajtohet me kujdes me qëllim të parandalimit të krimeve

Haxhi Iberdemaj, Udhëheqës i Qendrës Regjionale të Shërbimin Sprovues në Pejë- përmend një rast të një nxënësi në Klinë i cili kishte humbur vitin dhe se si asnjë shkollë nuk e pranon dhe refuzojnë t’ia regjistrojnë vitin e ta pranojnë atë pasi që ka pasur një konflikt jashtë shkollës me një profesor por këso raste nuk ka pasur asnjëherë në Istog. 

Sanije Mavraj- Koordinatore e Zyrës Komunale për të drejta e njeriut dhe çështje gjinore mundësi të barabarta dhe persona me aftësi të kufizuara -  - deklaron se këto çështje janë shumë të ndjeshme dhe jo gjithherë zinxhiri i mbrojtjes së nxënës është i lidhur mirë, mungojnë trajtimet e fëmijë me psikologët, pedagogët dhe këmbëngulë që të ketë psikologë në shkolla. Probleme me fëmijë kanë vet prindërit e tyre dhe profesorët përkundër kujdesit që e kanë ndaj tyre. Njofton se komuna e Istogut ka iniciuar Rregulloren për Mbrojtjen e fëmijëve nga dhuna dhe deri më tash e kemi pas vetëm  Rregulloren për mbrojtën e fëmijëve nga dukuritë negative dhe në seancën e ardhshme të kuvendit do të kalojë si draft dhe do të hapet për diskutim publik me pjesëmarrjen e mediave dhe kështu të hartohet një rregullore që garanton me mekanizma adekuat për mbrojtën e fëmijëve. 

Agim Ademaj, Nënkryetar i Komunës-  është një temë e ndjeshme dhe kemi të bëjmë me fëmijët dhe shkollat, shoqërinë, prindërit por nëse funksionin zinxhiri i institucioneve, problemet do të jenë më të vogla por nuk do të zhduken fare,  pyet të pranishmit a ka dikush pyetje tjera dhe nuk parashtroi askush më pyetje shtesë dhe pasi që nuk kishte asnjë pyetje prej të pranishmëve kaloi në pikën e fundit. 

Pika-7
Të ndryshme 

Agim Ademaj, Nënkryetar i Komunës - pyet të pranishmit se a ka dikush ndonjë temë që nuk e kemi paraparë gjatë këtij takimi, fjalën e kërkon Sanije Mavraj.

Sanije Mavraj-- Koordinatore e Zyrës Komunale për të drejta e njeriut dhe çështje gjinore mundësi të barabarta dhe persona me aftësi të kufizuara -  deklaron se ka një shqetësim dhe që kemi marr një vërejtje të cilën e kemi diskutuar si rrezikshmëri të lartë, ndërtesa e ish burgut në Gurrakoc, tash strehimore e jashtëligjshme të cilën e frekuentojnë tetë familje dhe në takimin që e kemi pas me 29.01.2019 me organizatën “ Makte” me të cilën para dy vitesh kemi bërë marrëveshje për mbrojtjen dhe avancimin e të drejtave të komuniteteve, organizatë kjo që përkrahe nga fondet e Evropës dhe ata kanë ardhur me disa sugjerime. Për mua krahas shqetësimeve tjera për komunitete, si shqetësime janë: jetojnë persona që nuk kanë asnjë adresë, vështirë identifikohen, janë edhe të komunave tjera, kanë shtëpi por megjithatë strehohen aty, aty është një vend që nuk dihet kush hyn e kush del. Para një viti kam parë një incizim të cilën e ka bërë një organizatë e  komunitetit egjiptas dhe ajo para një viti ka qenë rrezik ekstrem i lartë për rrënimin e saj dhe pas një viti mund të imagjinohet se deri ku ka arritur gjendja.  
Rast i ngjashëm ishte edhe rrënimi i ndërtesës së “ Radushës” ku ne e kemi ngritur këtë shqetësim, nuk e di se si të veprojmë me ndërtesën në Gurrakoc dhe nëse rrëzohet askush më shumë se ne nuk merr përgjegjësi dhe se janë bërë paralajmërimet e vazhdueshme.  

Enver Gashi, komandant i Stacionit Policor- unë disa herë e kam potencuar këtë problem të burgut të Gurrakocit, që është shumë shqetësues. E kam informuar kryetarin e kuvendit komunal, disa herë me shkresa, me fotografi. Nuk ka institucion duke filluar prej kuvendit komunal, EULEX, OSBE, i tërë stafi menaxhues në Drejtorinë e policisë në Pejë është informuar për këtë problem. Unë kam qenë aty disa herë dhe aty është gjendje e tmerrshme, ku unë kam kërkuar të largohen njerëzit prej aty, të iu bëhet një zgjidhje atyre personave që ndodhen aty, të kontaktohet me komuna tjera pasi që siç po përmendet aty ka banues edhe të komunave tjera. Që nga fillimi kur kam ardhur në këtë detyrë e kam potencuar problemin e objektit të “ Radushës “ dhe dihet se për çka ka shërbyer ai objekt ( në një wc publike) dhe heqja e saj ishte mjaftë gjë e mirë. Kërkon nga kuvendi komunal që përmes përfaqësuesve të vet ligjor të iu drejtohen institucioneve kompetente që të rregullojnë këtë problem, përmend një rast fatal në Prizren ku kishte vdekur një fëmijë, e po ashtu edhe në Prishtinë edhe në Istog, nëse nuk do të zgjidhet çështja e rrënimit të burgut në Gurrakoc, ajo mund të ketë pasoja mjaftë të mëdha në njerëz. Deklaron se të gjitha institucionet janë të informuara me këtë rast EULEX, OSBE etj, ku OSBE ka bërë edhe video incizime.   

Sanije Mavraj-Koordinatore e Zyrës Komunale për të drejta e njeriut dhe çështje gjinore mundësi të barabarta dhe persona me aftësi të kufizuara -  deklaron se a duhet të pritet deri të vdes dikush në strehimoren në Gurrakoc që të na jepet leja për rrënimin e atij objekti aq të rrezikshëm, të merret një vendim në formë të shkruar dhe të rrënohet ai objekt pas 15 marsit kur edhe përfundon sezoni dimëror i strehimit dhe ata njerëz më të sigurte janë në rrugë se sa në objektin në të cilin ndodhen 

Agim Ademaj, Nënkryetar i Komunës -  falenderon Sanije Mavrajn. Sa i përket përgjegjësisë është e lehtë që ajo t’iu hidhet tjerëve, komandanti po kërkon nga komuna, Sanija po kërkon të merre një vendim prej këtu. Ai është një problem që nga pas lufta dhe e kemi paraqitur si rast në periudha të caktuara kohore, ai objekt ka pas mbikëqyrje të rregullt, janë nda fonde, është paguar rryma, ka qenë kujdestari për pastrimin dhe ruajtjen e objektit dhe nga ai objekt janë ndërtuar shtëpitë e banuesve që ka qenë aty, kush kishte pronë dhe kush ishte rasti më i rëndë. Me vendim të komunës është mbyll zyrtarisht diku  rreth viti 2006. Prapë kanë vazhduar të vendosen por më nuk ka pasur fonde të mbikëqyret ai objekt. Aty janë vendosur në një periudhë me pretendimin që do t’iu ndërtohet shtëpitë dhe forma tjera të përfitimit. Ai objekt është i Ministrisë së Drejtësisë, aset i asaj ministrie. Ne kemi ndërmarrë një veprim për “ Radushën” për shkak të kërkesave të qytetarëve, ku e kemi rrënuar atë objekt por kemi pas dhe kemi telashe në aspektin juridik-ligjor dhe e njëjta gjë është edhe me burgun e Gurrakocit. E përkrah mundësinë e dërgimit të një shkrese të KKSB-së drejtuar Ministrisë së Drejtësisë dhe pas marrjes së lejes prej tyre ne atë objekt do ta rrënojmë. Ka aty banues që nuk kanë as pronë të veten që edhe nëse vendoset të iu ndërtohet shtëpia nuk kanë pronë të veten për ndërtim. Në vitin 2014, përmes inspekcionit është bërë dezinfektimi i atij objekti dhe komuna është detyruar me dhunë t’i largojë banorët në atë objekt deri sa është kryer ky proces. Fjalën e kërkon komandanti i policisë nga nënkryetari.

Enver Gashi, komandant i Stacionit Policor- siç dihet veprat penale mund të kryhen me veprim ose mos veprim, le t’i drejtohemi Kuvendit Komunal ashtu që le t’i paditë institucionet përgjegjëse që nuk merren me çështjen e rrënimit të këtij objekti përmes ngritjes së kallëzimit penal.  

Skënder Hasangjekaj- - Sektori i Emergjencave-  deklaron se për këtë problematikë është diskutuar në këtë këshill dhe në vitin 2016, drejtoria e shërbimeve publike e cila merret edhe me strehim social dhe po këtë vit ne si drejtori i kemi bërë shkresë Ministrisë së Mirëqenies Sociale për ndarjen e fondeve për të ndërtuar një objekt më të madh social për 17 familjet të cilat në territorin e Komunës së Istogut nuk kanë as pronë të veten private, kryesisht janë gra me fëmijë, në mesin e atyre familjeve janë 3 familje pikërisht nga ajo strehimore dhe në vitin 2017 Ministria e punës dhe mirëqenies sociale,  na janë përgjigjur se mund t’i ofrojmë 20 mije euro si ndihmë për ndërtimin e shtëpive dhe ne si komunë edhe më herët kemi pasur kontakt me Ministrinë e Drejtësisë për këtë çështje por nuk e di deri ku ka shkuar procesi dhe se ne nuk mund të ndërhyjmë aty pasi që ajo nuk është aset i komunës madje për rrënimin e objektit të “ Radushës” jemi në kontest juridik pasi që nuk kemi pasur të drejtë të rrënojmë një objekt i cili nuk është i yni dhe tash nuk mund të veprojmë njëanshëm duke ndërmarrë veprime për rrënimin e këtij objekti në Gurrakoc. 

Agim Ademaj, Nënkryetar i Komunës-  pyet të pranishmit se a ka dikush ndonjë temë tjetër të diskutimit dhe fjalën e kërkoi Svetlana Doric. 

Svetlana Doric- përfaqësuese e komunitetit serb - Situata e sigurisë është relativisht e mire. Kemi një kërkese për sigurimin e varrezave në fshatin Lubozhdë të cilat janë me vlerë të lartë historike, kemi dorëzuar kërkesën në kabinetin e Kryetarit dhe iu lusim nëse ka mundësi që këto varreza afër Komunës të pastrohen sadopak për arsye se të gjitha kërkesat e bashkësisë serbe drejtuar zyrave kompetente nuk po mund të realizohen. Ju faleminderit.

Agim Ademaj, Nënkryetar i Komunës- e kam pa kërkesën e fshatit Lubozhdë lidhur me rrethimin e varrezave por t’i shohim mundësitë, nga takimi i kaluar hoxha ka dhënë përgjigjen. Kemi varreza të shumta në Komunën e Istogut  dhe sa është mundësia buxhetore e komunës për t’i rrethuar të gjitha dhe mirëmbajt është një problem financiar, nuk ka të bëjë asgjë me atë komunitet ose këtë komunitet por me mundësi buxhetore, do të shqyrtojmë kërkesën e pastaj do të shohim se çka mund të bëjmë. Fjalën e kërkon Skënder Hasangjekaj.


Skënder Hasangjekaj- Sektori i Emergjencave-  në mbledhjen e kaluara të KKSB-së është diskutuar tema e ekstremizmit fetar e që shpie në terrorizëm dhe për këtë isha në një takim në Maqedoni, në vitin 2016 me Ministrinë e Punëve të Brendshme, me Ministrinë e pushtetit Lokal dhe subjekte tjera ku është hartuar një strategji nga e cila tash ka filluar veprimi. me Ministria e Punëve të Brendshme ka një marrëveshje me IOM-in për organizimin e tryezave të rrumbullakëta në komuna. Takime të tilla ka pasur në Vushtrri, Obiliq dhe disa komuna tjera dhe javë e kaluar përfaqësuesi IOM-it ishte takuar me mua për organizimin e një takimi të tillë. Pritet të mbahen dy tryeza të rrumbullakëta dhe më 27 dhe 28 do të organizohet njëra tryeze.  Nga kjo strategji del se nënat janë ato të cilat të parat i vërejnë problemet të fëmija i vet dhe tema e dytë në kuadër të kësaj tryeze është “ Risocializimi i këtyre pjesëtareve” dhe kërkon ndihmë nga Sanija Mavraj, përfaqësuesi fetar musliman, komandati i policisë që me datën 27 dhe 28 duhet të kemi një grup diku deri 20 persona të gjinisë femërore, të gjitha nëna, nga territori i komunës së Isogut. Ndërsa brenda këtij afati e ndarë nga kjo përsëri një sektor tjetër që do të merret me OJQ, me rini, me struktura komunale do të thotë grup i përzier.  Jam i mendimi që më së miri ato tryeza të mbahen në objektin e komunës pasi që është çështje publike.  

Sanije Mavraj-Koordinatore e Zyrës Komunale për të drejta e njeriut dhe çështje gjinore mundësi të barabarta dhe persona me aftësi të kufizuara -  e kemi koordinatoren për ndërmjetësim fetar komuna, e cila është Edona Loxha- Bujupi, e cila do të na ndihmojë në organizimin, është personi adekuat me më shumë njohuri sepse të ftohen 20 gra dhe mos të ketë efekt kjo është një problem, dihet cilat gra kanë probleme me këta fëmijë dhe niveli shkollor e profesional ndikojnë.  

Agim Ademaj, Nënkryetar i Komunës - thotë që këto çështje të merren vesh në mes vete dhe pyet të pranishmit se a kanë pyetje shtesë dhe pyetje më nuk kishte, i falënderon të pranishmit për pjesëmarrjen dhe e mbyll këtë mbledhje. 




	Vendimet

